B

: Vanlalnunpuii Hmar

Editor
Jt. Editor : V. Laikhuma
Office Address:

Divisional Forest Officer,
Forest Extension Division,
PCCF's Office Building,
Tuikhuahtlang, Aizawl,
796001, Mizoram.

Phone/Fax:
0389-2323302

7z

L .
Azadik,
Amrit Mahotsav

E-maiil:
efextension16@gmail.com
forestkhawvel2015@yahoo.com

MINISTER HOVIN

GREEN MIZORAM DAY - 2024
HMAN A

UNE ni 11, 2024 khan Mizoram pumpuiah Green Mizoram Day chu
‘I nunna atan thing phun rawh’ (Plant Trees for your Life) tih thupui
hmangin hman a ni a, A hmanna pui ber chu Multipurpose Cultural Com-
plex Auditorium, Berawtlangah hman a ni. He hunah hian AH & Vety
Minister Pu C. Lalsawivunga chu khual lian atan hman a ni a, Assembly
Speaker Pu Lalbiakzama pawhin he hun hi hmanpuiin, he ni denchhen hian
Zokhawsang, Assam Rifles Complex-ah thing phunna hun 'Ceremonial

Planting' an hmang bawk a ni.

He hunah hian khual lian Pu C. Lalsawivunga chuan thu sawiin,
Green Mizoram Day chu Green Aizawl Day-a bul tan niin, Mizoram pum
huap hma lakna a nih theih nan 1999 atangin Green Mizoram Day tia
thlaka hman a nih tik thu a sawi a, kum 2014-ah khan Mizoram sawrkarin
June ni 11 hi “Green Mizoram Day”-ah a puang tih a sawi a. Green Mizoram
Day puala thing tiak phun runpui buatsaih a ni thin chu lawmawm a tih
thu sawiin khual lian chuan awmze nei lehzual zawka thing phun a tul a tih
thu a sawi a, a hmun azira tuihna siam thei chi leh rah tlan chi thing phun
tura ruahman a that thu sawiin Green Mizoram Day hmang tura sawrkar
department hrang hrang leh tlawmngai pawl hrang hrang te, ramngaw leh
nungcha humhalhtu pawl hrang hrangte thawhhona chu chhuanawm a tih
thu a sawi bawk.

Khual lian chuan EF&CC Department thil tum lian ber ber te chu
ramngaw humhalh bakah ramngaw tih pun te, nungcha humhalh te hi a ni a,
hemi atan hian theihtawp chhuahin hma lak reng a ni a, mipuite pawhin hetih
kawnga department hmalakna kan tawiawm a pawimawh takzet a ni a ti.

Assembly Speaker, Pu Lalbiakzama pawhin thu sawiin mihringte
kan dam khawchhuahna tur hian ramngaw tha leh nungchate nen kan

sawi tih emaw kan ngaih pawimawh zel
chuan kan nunah hian hlawhtlinna leh nghehna
kan nei lo kumbkbua thei tlai asin. Mi dang tib
dan kan hnualsuat vek tur tibna erawh a ni lo va,
mahni tawn leh hriat atang ngeia thil sawi leh
nunpui hi a hlawhtlinna kawng tam tak bul leh
innghahna a ni duh chiwk.

Vawiin leh nimin emaw, naktuk leh hun lo
la awm zel tur thlirin kan tawn hriat theuh atang
khan ramngaw humbalh leh thing phun belh te,
nungcha humbalh te hian hlawkna tak tak an nei
nge nei lo tih chu tling hriat a ni ta. Chuvangin
keini chhuan (generation) hian khawvel lo la
awm dan turah hian mawhphurhna lian leh rit
tak kan nei tih hi i theibnghilh lo ang u.

Kan nunna tur ni loin, kan nun nan hian thing
phun te, ramngaw humbalh te, thil siam tinreng
humbalh chunga dim leh ngilnei taka enkawl hi
vawiina tung chho-a la kal mekte mawhphurhna
chu a ni. Kumin hian chhiatna rapthlak tak takin
min nang reng a, kan ram mai ni loin hmun dang
dangah chu chuan nasa takin min nghawng theuh
mai; a lo thlenna chhan ngun taka chhui chuan
Pathian thil siam nasa taka tib danglam nghawng
a ni tih kan hre theuhin a rinawm a ni.

Boruak tha, tui thianghlim, kbaw hmub
nuam leh hahdam kan neib theih nan Ramngaw
leh nungchate humhalhin, thing i phun belh sauh
sauh ang w. Chu chu kan nunna atana thil hlu,
Pathian siamsa kan siam belh theihna kawng
awm chhun a ni si a.

inmamawh tawn reng avangin dimdawi leh zah thiam
taka kan humhalh a ngai a ni, a ti a. Mizoramah ramngaw
kan ngah kan tih rualin ramngaw tha leh bit chu kan nei
tlem tawh hle tih sawiin ramngaw kan neih sa humhalh
bakah ramngaw tha siam turin nasa lehzuala tan kan lak a
hun tak zet a ni a ti bawk. Pu Biakzama chuan tun hnaia
Speaker bangla kawta thing kih a nih chungchang sawi
fiahin, Speaker bangla leh a compound chu PWD enkawl
leh an kuta awm a nih angin PWD hotuten bangla kawta
thingkung ding chu a awmna hmun a hméwr bakah lung
rem bulah a awm a, tun hnaia thlipui leh ruah sur nasat
lai khan a dinna zawn phei vel a khi nasa a, a bul vela
chéngte tan a him loh avang leh a dinhmun a derthawn
avangin kih an rawt tih a sawi a, a tul anga pawisa deposit
ngai te deposit thlapa an kalpui hnuah thing chu kih a nih

thu a sawi a ni.

He Green Mizoram Day hmannaah hian lawmman
chi thum sem chhuah a ni bawk a, khual lian chuan
Kangmei ven kawnga ti tha zual, district pathum hnenah
lawmman a sem a, chungte chu—

1-na - Kolasib District
2-na - Lawngtlai District
3-na - Mamit District te an ni.

Aizawl District chhunga kangmei veng tha khuate
lawmman sem a ni bawk a, Pi Kamal Preet, A PCCF
chuan heng a hnuaia tarlan khaw aiawhte hnenah hian a
hlan a ni —

1-na - Lamchhip
2-na - Kepran
3-na - Seling te an ni.

Kumina Green Mizoram Day hmanna ti hlutu
pakhat chu mimal, thing phun hna thawk tha hnena
lawmman mi 3 hnena pek hi a ni a, anni hian thing phun
leh nursery siam kawngah te hma nasa takin an la a ni.
Pu A.K. Biswal, PCCF & Member Secretary, State Level
Committee on Green Mizoram chuan lawmman hi a
hlan a ni —

1. PC Malsawma, Dinthar Veng, West Phaileng
2. PC Lalrinzuala, Maite
3. H. Zakunga, Sihphir Venghlun te an ni.

Pu M.Z. Singson CF(CC) chuan report pein
Green Mizoram Day tobul leh hman chhoh a nih dan
te, hemi hnuaia hmalakna leh hmasawnna te a sawi a.
Green Mizoram Day hman tan 1999 atanga 2023 thleng
khan thing tiak 45,63,326 phun a ni tawh a. Kum 2013
atang hian thing phunte a nung zui em tih chhinchhiah
tan a ni.

Green Mizoram Day puala inkhawm hi Pu
AK. Biswal, PCCF & Member Secretary, State Level
Committee on Green Mizoram chuan kaihruaiin he hun
hmanga lo kalte lawmna thu a sawi a, Pu H. Lalengmawia,
Commissioner & Secretary, EF&CC Department-in sawi
hawnna hun hmangin, Pu Lalnunsanga Khawlhring, IFS,
DFO, Aizawl chuan ceremonial planting neih dan tura
ruahmanna a sawi fiah bawk. Pi Magaret Lalramchhani,
[FS DCF(WL) chuan lawmthu sawiin meeting hi tin
a ni. Green Mizoram Day puala inkhawm neih zawh
hian Zokhawsanga Assam Rifles hmunah thingphun

" . T . .
ceremonial planting” neih a ni a.

Green Mizoram Day hi 1999 atanga hman tan a
ni a, kum 2014 atang khan kum tin June ni 11-a hman
turin sorkarin thu a chhuah a, covid hripui len vanga
kum 2 mumala hman theih loh bak chu kum tin hlung
taka hman a ni thin.

Hemi ni vék hian Mizoram chhunga District tinah
DC leh a changtu DFO te huaihawtin Green Mizoram

Day hi thing phunna rinpui atan hman a ni bawk.




DISTRICT HRANG HRANGA GREEN MIZORAM DAY
HMAN DAN TLANGPUI :

LUNGLEI : Mizoram hmun dangte ang bawkin ni 11* June,
2024 khan Lungleiah pawh ‘T nunna atan thing phun rawh’
tih thupui hmangin Green Mizoram Day pualin hun hman a
ni a. Pi Lalrinpuii Health Minister chuan Green Mizoram Day
puala hun buatsaih hi khual lian niin a hmanpui.

Lungleia Green Mizoram Day puala inkhawm Lunglei
Home (TNT complex, Theiriat) hmuna buatsaih hi District
bawrhsap leh Chairman, District Level Committee on Green
Mizoram (DLCGM) ni bawk Pi Ramdinliani, IAS chuan
kaihruaiin; Green Mizoram Day chu Mizoram Sawrkar
Programme pawimawh tak leh kan mamawh em em a ni tiin,
kan ram kan tih chereu nasat avangin tuihna a tlém zel a,
Lunglei phei chu tui harsatna hmun a ni, a ti.

Khual lian Pi Lalrinpuii chuan thu sawiin, ram
changkang apiangin thing phun an uar a, Mizoramah chuan
ram tichhia leh ngaw tichereu ziwnga lo kan neih thin avangin
kan ram ngaw a chhe nasa em em a. Green Mizoram Day puala
hun hmangtute zawng zawng hian thing pakhat lek kan phun
pawh hian kan ram sik leh sa siam that nan nasa takin a tangkai
ani tih i hre thar leh ang u, a ti.

TNT chungchang sawiin khual lian chuan nikum
December thlaa TNT, Muanna veng, Zuangtui a tlawh thu
leh kum 60 chin chung lamte awmna chép tak a hmuh thu te
sawiin, TNT enkawltuten an mamawh a hnena an thlen angin,
kum 60 chin chung lamte awmna tur In sak nan X 250 lakhs
pawh sanction theih tep a nih thu Minister chuan a tarlang
bawk. TNT inmate-te hnenah thuchah sawiin, khual lian
chuan kan ram hian hmasawnna nasa tak neiin, in leh lo ropui
tak tak nei mah ila; ruih hloin kan thalaite a tih chhiat si chuan
awmzia a awm lo a ni. Hetiang a nih avang hian Sawrkar chuan
ruih hlo dona kawngah theihtawp a chhuah zel dawn a, Central
YMA te nen pawh sawi ho a nih tawh bakah Chief Minister ho
pawhin hma lak dan tur sawi ho a ni tawh a ni, a ti. TNT-a awm
ruih hlo ngaite pawh ramin a mamawh che ua ni tiin, Pathian
hmingin an ruih hlo tih thinte bansan turin a sawm a ni. TNT
hotupa Pu Dr. Sangthankima'n Padma Shree a dawn chu a
lawmpui tak zet thu sawiin, Dr. Sangthankima hian a phu hle a
ni, a ti bawk. Minister chuan Green Mizoram Day chu ram leh
mi tin tan malsawmna ni se a duh thu sawiin, vawiina Green
Mizoram Day puala thing tiak phun te chu an dam chhuah vek
theih nan planting agencies te duhsakna a hlan bawk.

Green Mizoram Day pual programme-ah hian Sawrkar
Department 40 leh pawl hrang hrang 10 ten Hrangchalkawn
leh Tawipui ‘N’ inkar kawngpui sirah Thing tiak 1166 an phun
a. Vawiina Green Mizoram Day puala thing tiak phunte chu:
Tlaizawng, Herhse, Chawnpui, Makpazangkang, Chawmzil,
Khuangthli, Tufar, Lenhmui, Pangkai, Nghalchhun, Theihai,
Sunhlu, Tm, April Par pawl, Litchi, Bal, Theitat, Tei, Reraw,
Lamkhuang, Mualhawih, Nauvabuan te an ni.

GMD puala hun hmannaah hian khual lian bakah Dr.
Sangthankima TNT Founder pawhin thu sawiin TNT chu
hmun hrang hrangah awmin Thing leh mau kan humbhalh nasa
hle a, thingzar sah thlik mai mai kan phal ngai lo a, environment
humhalhna kawngah phak ang tawkin hma kan la thin a ti. Ani
bakah hian Pu R. Lalrochama, Adviser Project Save Tlawng
leh DFO Lunglei Pu Lalduhthlana te pawhin thu sawi bawkin
TNT Lunglei zaipawl leh Pi Lalenkawli Pautu te an zai a, Rev.
J.C. Vanlalluaia BCM chuan hunserh a hmang.

Green Mizoram Day lawmna programme-ah hian
nikum lama Lunglei District chhunga kangmei veng tha
khuate hnenah Khuallian Pi Lalrinpuii chuan lawmman a hlan
a, lawmman dawngtute chu:

Pakhatna - Bualte 1** Prize hian Citation leh
50,000 a keng tel

Pahnihna - Sairep 2" Prize hian Citation leh
30,000 a keng tel

Pathumna - Bualpui 'V' 3" Prize hian Citation leh

20,000 a keng tel

Consolation Prize 10,000 theuh khaw 3: Mausen,
Phairuangkai leh Muallianpui te pék an ni bawk.

He hun hmannaah hian Pu Lalramliana (Papuia)
Lunglei South bialtu MLA bakah Lungleia Department hrang
hranga Head of Office leh an Staff te, LMC hotute leh NGO
leh Kohhran hruaitute thahnem tak an tel a ni. Vawiin Green
Mizoram Day hawnna chhimtuten Lunglei Home (TNT,
Theiriat) tan thawhlawm an thawhkhawm ¥ 70,000/- chuang
chu TNT Founder Dr. Sangthankima hnena hlan nghal a ni.

Lunglei Home (TNT Complex, Theiriat)-a Green
Mizoram Day lawmna programme hman zawh hnu hian Khual
lian Pi Lalrinpuii leh official dang 6-ten Ceremonial planting
atan Herhse an phun bawk a ni.

FOREST KHAWVEL

CHAMPHAI: Mizoram hmun dangte rualin Champhaiah
District Level Committee on Green Mizoram huaihawtin
'l nunna atan thing phun rawh' tih thupui thlan hmangin
Green Mizoram Day vawi 26-na hman a ni. Green Mizoram
Day 2024 puala hun hman hi Adviser to CM (Technical) Er.
H.Ginzalala, Champhai North bialtu MLA chuan khual lian

niin a hmanpui a ni.

Green Mizoram Day puala inkhawm tawi Mangkhaia
Hall, Champhai Zotlanga buatsaihah Khual lian, Adviser to
CM (Technical) Er. H.Ginzalala chuan kan chhehvela awm
thil siam hrang hrangte leh leilung ken telte hmangaih leh duat
taka kan enkawl thiam a tul thu sawiin, mahni inhmangaih
mai bakah kan kianga awmte hmangaih hi kan tih makmawh a
ni, a ti a. Khawvel sik leh sa danglam leh hun bi insawn mekin
eizawnna leh ni tin khawsak kawngah nghawng nasa tak a neih
thu sawiin, kum 1700 chhova Industrial Revolution lo chhuak
atanga intanin zawi muangin sik leh sa a inthlak danglam chho
tan a, kum 2000 hnu lamah phei chuan a kum télin khawvel
lum dan pawh a sang chho chak hle a ni, a ti bawk.

Er. H.Ginzalala chuan boruak tichhe thei ang chi
reng rengte hman tlem deuh deuh a pawimawh thu sawiin,
hemi kawngah hian ngaihtuahna sen tlan a tul hle a ni, a
ti a. TGl lova ram tih kan leh thing leh mau tih chereuin
sik leh sa nghawng nasa taka a neih dante tarlangin, kum
tina thlawhhma thlak reng thin ti tlema hmunhma ngheta
Lo neih a nih theih nan Sawrkarin permanent farming lamah
tan lak a tum thu a sawi a. Mi tinin carbon kan tih chhuah
thin chu ti tlem tura theihtawp chhuah a tul thu a sawi
bawk a. Tourism sector-a theihna sang tak nei Champhai
District-ah tourism chawi lar chu khuarel thilsiam mawi tak
tak humhalhna a nih bakah sik leh sa inthlak zel tur venna
kawnga hmalakna tha tak a nih thu a sawi a. Kalkhawmte
chu kawng kama thingphunte uluk taka enkawl turin a chah
a. Green Mizoram Day chauh ni lo hun remchang apiangah
thing phun uvar tur leh a enkawl chhunzawm thlenga ngai
pawimawh turin a chah nghal bawk.

He hun puala inkhawm tawi buatsaih hi District
Bawrhsap Pu James Lalrinchhana chuan kaihruaiin Member
Secretary & DFO Champhai, Pu Lalbiakchama Chawngthu
hnen atangin Green Mizoram Day report ngaihthlak a ni a.
Champhai RO Pu Jonathan Lalhruaitluanga'n thingphun
hnatlang neih dan turte a sawifiah hnuah Green Mizoram Day
thingphun hnatlangpui neih chhunzawm nghal a ni.

Green Mizoram Day hmanna hunah hian kangmei ven
kawnga hma la tha District Level Awards for Fire Prevention
lawmmante sem chhuah a ni a. Kangmei veng kawnga khua/
veng ti thate chu — i) Ruantlang, Rs 50,000/- leh Citation,
ii) Thekpui, Rs 30,000/- leh Citation, iii) Lungphunlian, Rs.
20,000/- leh Citation an dawng a ni. Heng bakah hian 'Engtin
nge Champhai District kangmei lakah a fihlim theih ang' tih
thupui hmanga essay inziahsiak lawmman sem chhuah a ni a,
lawmman dawngtute chu :—

Pakhatna R. Lallawmkima, Champhai Vengsang,
Rs 10,000/- leh Citation

Pahnihna C. Lalrochhara (Kimkima Pa), Ruantlang,
Rs 7,000/- leh Citation

Pathumna TPS Thanga, Champhai Bethel Veng,

Rs. 5,000/- leh Citation

Kumin Green Mizoram Day Champhaia thingphun
hnatlang hi NH 6 Chhungte khaw hnuai atanga Tuipui lei
inkarah neih niin, Planting Agency hrang hrangte'n plot 40-ah
Tlaizawng tiak 864 leh April tiak 200, a vaiin thing tiak 1064

an phun a ni.

Green Mizoram Day pual hun hmanah hian District
Level Committee on Green Mizoram member-te, Sawrkar
Department hrang hrang thawktute, NGO, VC, Zirlaite leh
Chanchinbumite an tel a. Heng bakah hian District chhung
hmun hrang hrangahte thingphun hnatlang neih a ni bawk.

Green Mizoram Programme hi Green Aizawl Prog-
ramme tiin kum 1998 khan bultan a ni a, Mizoram Sawrkar
hmalaknain kum 1999 atangin Mizoram pumpui tuamchhuak
turin Green Mizoram Programme tia thlak a ni a. Hemi hnu
hian urhsun takin District hrang hrangah Sawrkar leh NGO

tangkawpin a huaihawt chhunzawm ta a ni.

CELEBRATION OF

AM DAY 2024

thing phun rawh

LAWNGTLAI : Mizorama kum tina June ni 11-a hman thin
Green Mizoram Day chu Lawngtlaiah pawh hman a ni a. He
ni pual hian Lawngtlaia sawrkar department hrang hrang, zirna
in, District MJA leh tlawmngai pawlte chuan Kaladan Multi
Modal Transit Transport Project (KMMTTP) kawngpui sir,
Lawngtlai atanga kilometre 14 vela hlaah inzar pharhin thing
tiak 342 an phun a ni.

Chawhma dar 10:30-ah Lawngtlai Bawrhsap pisa
tualah hawnna inkhawm buatsaih niin, Lawngtlai Additional



Deputy Commissioner Pi B. Malsawmtluangi chu Khuallian
a ni a. Khuallian chuan Mizoram; sik leh sa leh boruak nuam
tak ni thin chu ramngaw kan tih chereu nasat avangin a chhe
zawngin a danglam chak hle tih sawiin, thing leh mau leh
nungcha humhalhna kawngah nasa zawka tan lak a tul hle tih
a sawi a. Mizorama kan lo neih dan leh kangmei chhuak thin
chu ramngaw tichereu chaktu ber a nih thu sawiin, lo neih
leh hél chungchangah te, a hal hun thu-ah te fimkhur leh dan
zawm a pawimawh thu a sawi a. Tuna khawvel luah mekte
hian kan thlah lo awm zel turte tan khawvel hi lo enkawl tur
kan ni tiin, District mipuite chu ramngaw humbhalh leh siam
belh a, enkawl zui kawngah te tan la zel turin a chah a ni.

Kumin Green Mizoram Day thupuiah hian "I nunna
atan thing phun rawh" (Plant trees for your life) tih chu hman
a ni a. Green Mizoram Day puala inkhawm tawi buatsaih
hi Chhimtuipui Wildlife Division-a Deputy Conservator of
Forests Dr R. Lalruatfela chuan a kaihruai a. LADC-a District
Council Conservator of Forests (DCCF), District Level
Committee on Green Mizoram-a Member Secretary ni bawk
Pu K. Lalromawia chuan Lawngtlaia Green Mizoram Day
hman tawh dan report pein, hriat tur pawimawh a tar lang a.
Kangmei ven kawnga thawk tha khua chawimawina 'Village
Level Fire Prevention Award 2024' dawngtu khuate hnenah
Khuallian chuan lawmman a hlan bawk.

Lawngtlai District Village Level Fire Prevention Award
2024 lawmman pakhatna hi (i) Rawlbuk khuain an dawng a;
pahnihna chu (ii) Mampui niin, (iii) Mualbu 'L' chu pathumna
an ni a. Lawmmanah hian thuziak leh pawisa fai - 1-na
50,000/-, 2-na % 30,000/- leh 3-na ¥ 20,000/- te hlan an ni.

Hawnna hun hman zawh hian ceremonial planting
buatsaih niin, Khuallian leh Additional Superintendent of
Police te'n thing tiak pakhat ve ve an phun a. Hemi hnu hian
Nodal department, LADC-a Environment, Forests & Climate
Change (EF&CC) Department lamin department hrang
hrangte thing phunna tur hmun an ruahman saah thing phun
tur leh a hungna tur an lo chhawp lawk angin department
hrang hrangte chuan thing hi phunin, heng an thing phunte hi
tha takin an hung nghal bawk a ni.

Green Mizoram Day hi a tirah chuan "Green Aizawl"
tiin kum 1998 khan Aizawlah hman tan a ni a. Kum 1999
atangin "Green Mizoram" tih hming chawiin ram pumah
hman a ni. Lawngtlai District bikah chuan kum 2000
atang khan hman tan niin, kum tin hman a ni a. Kum hmasa
lam eng emaw ti chhung khan Green Mizoram Day hian
Lawngtlai leh Mampui inkar kawngpui dungah thing phun
thin a ni a. Kum 2022 atang khan KMMTTP kawngpui
dungah thing hi phun a ni ve ta thung a. Nikum khan thing
tiak 380 phun niin, lei min leh leivung tawlhin a tihchhiat
a awm nual avangin 57% vel a nung a. LADC EF&CC
Department chuan Green Mizoram Day-a thing phunte hi
enkawl chhunzawmin, a nung lo leh a chhiate chu a theih ang
angin an thlak thin a ni

SIAHA : 11" July 2024 chawhma dar 10 khan 'Siaha District
Level Sub-Committee on Green Mizoram' bultumin 'Green
Mizoram Day 2024" hawnna inkhawm chu Forest Conference
Hall, MADC-ah hman a ni a. Pu M. Laikaw, Chief Executive
Member (CEM) MADC chu khuallian atan hman a ni a, Pu
Ngurthansanga, SDO (Sadar) chuan inkhawm hi a kaihruai.

Pu M. Laikaw chuan 'Green Mizoram Day' hmang tura
lo kalkhawmte chungah lawm thu a sawi a. Indonaa kal tur
sipaite pawhin training tha tak an nei thin angin mipuite pawh
intuaithar ngai reng kan nih avangin vawiin programme ang hi
hman fo a tul hle a ti. Green Mizoram Day - pual chauh nilo va,
kan dam khawchhuah nana kan mamawh tak thil a ni tih hriaa,
thingphun uar zel tura mi tinin tan lak a ngai a ni, a ti. Siaha
mipuiten an mamawh lian ber nia a hriat chu thingphun enkawl
chungchang a nih thu sawiin, mimal emaw pawl ang pawhin
vawi tam tak thingtiak phun a lo ni tawh a, dam khawchhuak
erawh a tlem thin hle a, hei hian a enkawl chhunzawm kawngah
hmalak a tulzia a ti lang chiang hle a ti. Pu M. Laikaw chuan
Forest Department- ten thahnem ngai takin thing an phun thin
a, chutih rualin mipui nawlpui tawiawmna tha an dawng lo
hle a ni a ti. Thingphun hi Forest department te kutah chauh
dah chi a ni lo a, sawrkar department zawng zawng bakah ram
mipuite nena tanrual ngai a ni tiin, thawhhona tha tak nei tura
rilru siam thar turin a sawm a ni.

FOREST KHAWVEL

Pu M. Laikaw chuan vawiin program hmang tura lokal
te chu mi puitling zawk an nihna hre tur leh mi dangte zirtir
kawnga sulsutu ni turin a sawm a. Green Mizoram piah lamah
Green India - siam turin Green Maraland siam hmasak a tul
hle a ti a. Green Maraland- siam tur chuan a chhunga cheng-
ten mawhphurhna lian tak an nei a ni tiin, hmasawn zel turin
theihtawp i chhuah ang u tiin a sawm. Thing phun leh enkawl
zui chu mimal anga kalpui har tak a nih thu sawiin khual lian
chuan sawrkar leh mipuiten lungrual taka thawh ho a tul hle a,
i thawk ho zel ang u a ti.

Pu M. Laikaw chuan vawiin ang hun hman hi thil
pawimawh tak, ram leh hnam bakah kan nunna nena inzawm
tlat a ni a, vawi khat hmana duhtawk mai lovin, kan ni tin
nunah seng luh kan tum tur a ni, a ti. Green Mizoram Day atana
thupui thlan chhuah 'T nunna atan thing phun rawh' tih chu
tawngkaa sawi duh tawk mai lo a, a taka nunpui turin a ngen a.
Ram leh hnam, khawtlang nuam leh chhenfakawm zawk siam
turin thingphun leh a enkawl lamah rilru thar nen tan i la thar
ang u, tiin Siaha mipui zawng zawngte a sawm nghal a ni.

He hun hmannaah hian kangmei chhuak tur venna
kawnga thawk tha khua leh chanchinbu mite hnenah lawm-
man hlanna neih nghal a ni a. Lawmmman dawngtute chu a
hnuaia tarlan ang hi a ni —

Best Performing Village to Combat Fire Incidence:

1. Chheihlu -Rs. 50000 + Citation
2. Saikao - Rs. 30000 + Citation
3. Amobyu Vaithie- Rs. 20000 + Citation

Best Media in Propagating Fire Awareness

1. Maraland - Rs. 3000
. Kawleng - Rs. 2000
3. Moonlight - Rs. 1000

Pu Ngurthansanga, SDO (Sadar) chuan 'Green
Mizoram Day 2024' hawnna inkhawmah hian kalkhawmte
hnenah lawmthu sawiin hun a khar.

'Green Mizoram Day' pual hian thing phun hnatlang
runpui neih nghal a ni a. Sawrkar Department- te chu pawl
hnihah then niin, Tisopi khaw panna leh Tipi Ferry panna
kawngah thing tiak an phun a, an thing phunte hi a hungna
tha tak siam nghal vek niin, department hrang hrangte an tel
kim tha hle. Mimal leh pawl anga thing phun duhtute tan
pawh Forest Department, MADC chuan a thlawnin thing tiak
hi an sem chhuak nghal bawk.

Observation of

@ REEN MIZORAM DAY - 2024

Observation of

REEN MIZORAM DAY - 2024

MAMIT : Ni 11* June, 2024 khan ram chhung hmun dangte
rualin Green Mizoram Day -2024 hawnna hun Nagar Van
Yojona, Mamit-ah hman a ni a. Pu V.L Remliana, Chairman,
District Level Committee On Green Mizoram, District
Bawrhsap ni bawk chuan hawnna hun a hmang a. Pu V.L
Remliana chuan Green Mizoram Day-ah thing uar takin kan
phun thin a, kan thing phunte a nung ngei tur a ni tih chu
vawiin nia thing phun tur te'n kan rilruah kan vawng tur a ni
a ti, kan khawvelte a lum chho zel a, hemi veng tur hian tih
tur tam tak kan nei a ni tih inhria ila, tunlaiah motor atanga
kan bawlhlawh paih dan hi inenfiah ila, motor changkang taka
chuang chunga kawngsira kan thil eina, plastic bottle paih leh
mai mai kan awm thin a, hei hi a tha loin a changkang lo a ni.
Sik leh sa siam tha leh tur leh kan tu leh fate tana chenna tlak
ram siam turin thing phun i uar deuh deuh ang u, tiin Green
Mizoram Day thing phuntute a chah a ni.

Pu C. Lalrinmuana, DFO & Member Secretary
DLCGM-in report a pek danin Mamit District chhunga Green
Mizoram Day hman tan kum 1999 atanga kumin 2023 thleng
hian thing tiak 117540 phun a ni tawh a, Mamit District hian
District ti thate hnena hlan thin State Level Fire Prevention
Award 2014 atang khan pakhatna, pahnihna leh pathumna
dinhmunte a lo hauh ve tawh a, kumin 2024 hian State Level
Award lawmman pathumna Mamit District-in a dawn thu a
tarlang bawk.

Hemi ni hian Mamit District chhunga kangmei veng t
ha thlanchhuah pakhatna (i) Kanghmun pahnihna (ii) Darlung
leh pathumna (iii) Tuidam te hnena lawmman pawisa fai leh
chawimawina thuziak Pu V.L. Remliana, Chairman DLCGM/
District Bawrhsap chuan a hlan bawk a ni. Lawmman pakhatna
hian pawisa fai Rs. 50,000/- pahnihna Rs. 30,000/- leh
pathumna Rs. 20,000/- a keng tel a ni. Green Mizoram Day
hawnna hun hi Pu Vanlalchhuanga Chhangte, President Sub



Hgrs. YMA chuan kaihruaiin Dr. MS Dawngliana Hnamte,
Principal GMC chuan lawmthusawina a nei bawk.

Kumin Green Mizoram Day thupuiah hian "I nunna
atan thingphun rawh" (plant trees for your life) tih chu hman
a ni a, Green Mizoram Day hawnna hun hman zawh hian
Mamit khawpui chhunga Sawrkar Department, Tlawmngai
pawl aiawh leh khawtlang hruaitu aiawhte chuan JNV
Campus-ah thingtiak 150 an phun a ni. Nagar Van Yojona-ah
hian Chairman, DLCGM leh midang ruat bik te'n thing an
phun bawk a ni.

Hemi ni vék hian nikum 2023 Green Mizoram Day-a
Darlak Road-a thing tiak phunte sam faia hnatlang neih zui
nghal a ni bawk.

.

INAUGURAL FUNCTION OF GREEN MIZORAM DAY, 202/
11 June, 2024

“I nun tan thing phun rawh”
rees for your life) 4

*e on Green Mizoram, Mamit District

KOLASIB: Ni 11* June 2024 chawhma khan Kolasib District
Level Committee on Green Mizoram Day 2024-in a lo rel
tawh angin 1st IR Bn Headquarters, Mualvumah ‘I nunna
atan thing phun rawh’ tih thupui hmangin ‘Green Mizoram
Day 2024’ pual a hun hman a ni a. Deputy Speaker Pu
Lalfamkima, Kolasib Assembly Constituency bialtu MLA chu
khual lian niin Pu John LT Sanga, Deputy Commissioner, Pu
David H.Thangliana, SP, District Office hrang hrang a hotute,
tlawmngai pawl leh khawtlang hruaitute leh zirlai naupangte
he hunah hian an tel a ni.

Deputy Speaker Pu Lalfamkima chuan khawvel chenna
tlak, tui leh boruak thianghlim hnianghnar awmnaa siam
tur chuan ram leilung hausakna humhalh a pawimawh thu
sawiin a chhunga chengte chu humhalh hna thawk tura mi
pawimawh berte an nih thu a sawi. Ram ngaw humhalh chu
mi tin mawhphurhna a nih thu Pu Lalfamkima chuan sawiin
mihring, nungchate leh ram ngaw te chu inmamawh tawn
vek an nih thu a sawi a. Leilung hausakna humhalh kawngah
hmalakna awmze nei leh inbuk tawk kalpui thin a pawimawh
thu a sawi bawk a ni.

Deputy Speaker chuan thing phun chu ram ngaw
humhalhna kawnga hmanrua pawimawh tak a nih bakah tui
hna humhalh nan pawha hmalakna tangkai tak a nih thu a
tarlang a. Green Mizoram Day puala thing phun chu duhtawk
mai lovin kan thing phunte an puitlin theih nana vil zui chu
mawhphurhna pawimawh tak a nih tel bawk thu a sawi.

Pu John LT Sanga, Deputy Commissioner chuan
kalkhawmte lawmna thu sawiin Green Mizoram Day 2024
puala hun hmanna chuan mihring dam khawchhuah nan
thing leh mau leh nungchate pawimawhzia hriat tharna a
thlen ngei a beisei thu a sawi a. Ramngaw humhalh kawnga
hma latu pawimawh tak nih tum theuh turin kalkhawmte a

fuih bawk a ni.

Mualvuma Green Mizoram Day 2024 puala hun
hmanna hi Pu John LT Sanga, Deputy Commissioner-in a
kaihruai a, Pi Smilna Sudhakar, DFO-in Green Mizoram Day
puala hmalakna kalpui thin a nih dan tarlanna hun a hmang a.
Village Level Fire Prevention Award semna hun hman niin Pu
Thanliana Hauhnar, ACE Kolasib-in lawmthu sawina hun a
hmang a ni.

Mualvum 1 IR Bn Headquarters-ah hian Kolasib District
Office hrang hranga thawktuten thing phunna hun an hmang a,
zirlai naupangte nen thing tiak 300 phun niin khawtlang hruaitute
nen thing phun hnatlang hi naktuk atang hian khaw hrang
hrangah an kalpui chhunzawm dawn a ni. (1) Bairabi ‘N’
Village Council chuan Village Level Fire Prevention Award
lawmman pakhatna an la a, (2) Bilkhawthlir ‘N’-in lawmman
pahnihna lain (3) Bukpui Village Council chuan lawmman
pathumna an dawng bawk a ni.

HNAHTHIAL: Ni 11 June 2024 khan District Level Committee
on Green Mizoram, Hnahthial District buatsaihin Vawkpui Lutar,
Hnahthial-ah Green Mizoram Day 2024 pual hun buatsaih a ni
a, District Bawrhsap, Pu Chuauhnuna, District Level Committee
on Green Mizoram Chairman ni bawk chu Khual lian atan
hman a ni. Hnahthial khaw chhunga Sawrkar Department hrang
hrangte bakah zirlai naupangte, lawmngai pawl hrang hrangte leh
chanchin thar thehdarhtute an tel.

Khual lian Pu Chuauhnuna chuan Green Mizoram Day
lawmna puala thawk chhuak zawng zawngte chu chibai a buk a,
a lawmna puala thing phun tura ruahman a ni chu lawmawm a
tih thu a sawi. District Bawrhsap chuan mihringin tul lova thing
leh mau, ramngaw leh nungchate kan tih chereu nasat avangin
sik leh sa a danglam chho zel a ti a, khaw lum chuan kum tinin
zual lam a pan zel a ni tiin runthlak a tih thu a tarlang.

Sawrkarin Green Mizoram Day puala hun a buatsaih
chhan chu thing phun sadiah tur ni lovin, mipui rilru leh
ngaihtuahnaah thing phun pawimawhzia ‘awareness’ tuh a ni a ti
a, ramngaw, thing leh mau te dimdawi nachang hria a, ngaihhlut
an hlawh zual zel nan leh thangthar lo awm zel tur te tana ram
nuam leh chhenfakawm hnutchhiah a nih theih nana buatsaih a
ni, a ti bawk. Pu Chuauhnuna chuan kalkhawmte chu an thing
tiak phunte ngaihsak zui zel turin a chah a, ram nuam leh mawi
siam turin duat taka enkawl zui theuh turin a siwm bawk.

Pu Vanlalzarzoliana, RO Hnahthial leh Member Secretary,
District Level Committee on Green Mizoram chuan he hun hi
kaihhruaiin kum hmasa lama Green Mizoram Day lo hman
tawh dan report tawi a pe a, Pu E Zosangliana, MJA Hnahthial
President chuan lawmthu sawiin hun tawp a khar. Kumina Green
Mizoram Day thupui chu ‘T Nunna atan thing phun rawh' tih a ni.
Hnahthiala Green Mizoram Day puala hun hi session hniha then
niin chhiwng khatnaah hawnna hun tawi hman a ni a, chhiwng
hnihnaah Hnahthial District-a Department hrang hrangte,
tlawmngai pawl hrang hrangte, chanchin thar thehdarhtute leh
zirlai naupangten EF&CC Department remruatnain thing tiak an
phun theuh a ni. Thing tiak phunna hmun hi Block 6-a then a ni
a, Vawkpui Lutar atanga Thildang khaw dai thlengin thing tiak
hrang hrang 290 phun a ni.

GREEN-MIZORAM DAY 2024
HNAHTHIAL DISTRICT

)

t: Date : 11t June, 2024

1S Venue : Vawkpuilutar, Hnahthj
Chief Guest : Pu Chuauhnuna, MC $#=5

KHAWZAWL: Ni 11* June 2024 khan Khawzawl DC
Auditorium-ah ‘Green Mizoram Day 2024’ hman a ni a, Pu
Lalfakzuala, Addl DC chu khual lian a ni. Green Mizoram Day
pual hian National Highway — 06 (Khawzawl — Champhai
Road) Tuimuk lui kamah thingkung 402 phun a ni.

Khual lian Pu Lalfakzuala chuan kalkhawmte chu Green
Mizoram Day chibai bukin; thangthar lo awm zel tur te tan
thing tam zawk phun a, hmun hring nuam zawk siam zel turin
a sawm a. Khawzawl District chhungah kawngpui thar tha tak
tak — National Highway — 06 te, Khawzawl — Biate PMGSY
Road te a awm thar a, heng kawngpui kamah te hian Mizoram
sik leh sa mil, mi tinte tana chhawrnahawm tling thingkung

N o

phun i uar ang u, a ti bawk.

Pu Lalfakzuala hian District ti mawi thei thingkung,
khawtual leh khualzin mite tan pawha hmuhnawm tham phun
thaa a hriat thu a sawi a. Khawzawl Wildlife Division hnuaiah
ram la vah loh te humhalha, Lengteng Wildlife Sanctuary leh
Murlen National Park-te dawttu tur Ecological Park siam tha a
tih thu a sawi bawk a ni.

Green Mizoram Day 2024 hmannaah hian Kangmei Ven
Hapta 2024 puala buatsaih kangmei venna kawnga titha khuate
chawimawina — ‘District Level Award for Fire Prevention’ chu
Pu Lalfakzuala hian a sem chhuak a. Lawmman dawngtute chu

Pakhatna Vanchengpui
Pahnihna Khawhai
Pathumna Khualen; te an ni.

Green Mizoram Day 2024 puala hun hman hi Pu PC
Rosiama, Honarary Wildlife Warden chuan a kaihruai a. Pu
Hrangchungunga, Range Officer, Lengteng Wildlife Sanctuary
chuan Green Mizoram Day chungchang report a pe a ni. Pu



HC Lalfakzuala, Range Officer, Murlen National Park chuan
Green Mizoram Day puala thingphun dan tur inhrilhfiahna
hun a hmanga, he mi hnu hian thingkung 402 phun turin
NH-06, Tuimuk lei lam pan a ni.

Green Mizoram Day 2024 pual hian Khawzawl District
chhunga sawrkar pisa hrang hrang te, Joint VC, tlawmngai
pawl leh sikul hrang hrang ten thing an phun a. Pawl hrang
hrang thingphunte hi mumal taka chhinchhiahna siam niin,

GREEN MIZORAM DAY- 2024
€=

g

Venue : DC Auditorium, Khawzawl
e & Time : 11" June ) (@ 10:30AM

Commissioner

SERCHHIP: Ni 11% June, 2024 khan Serchhip District
Level Committee on Green Mizoram huaihawtin Serchhipah
Green Mizoram Day hman a ni a. He ni puala inkhawm,
DC Conference Hall-a buatsaihah Serchhip DC Pu David
Lalthantluanga chu khual lian a ni a. Function zawh a nih hnu
hian Kikawn - Bukpui inkarah Green Mizoram Day pualin
thing phun runpui neih a ni.

DC Pu David Lalthantluanga chuan Green Mizoram
Day kan hman chhan sawiin kan nunna atana pawimawh em
em thing leh mau a chereu zel lohna tura inzirtirna hun atan
leh a ti chereutu ni loa phun belhtu kan nih theuh theihna
tura buatsaih a ni, a ti a. Sik leh sa, thing leh mau, ramsa leh

nungcha te, keini mihringte leh thil nung zawng zawng hian
dam khawchhuak turin kan inmamawh tawn theuh avangin
environment humhalh pawimawhzia hi kan zir chhuah a,
kan nunpui a tul a ni, a ti. Pu David Lalthantluanga chuan
ramngaw kan vah dar nasat luatin nghawng tha lo tak a neih
zingah tuihna tlem tial tial te, sik leh sa, boruak inthlak nasa te,
leimin lo nasa tial tial te hi a tel thu sawiin harh thar a hun tak
zet tawh, a ti a. He ni puala kalkhawmte leh Green Mizoram
Day hmangtu zawng zawngten kan zavaia mawhphurhna a nih
hria a, mi dangte zirtir chhawngtu ni turin a fuih a ni.

Mizoram pum huap inelna buatsaih hnuhnung berah
District Headquarters zingah Serchhip chu District fai bera
thlan a nih thu sawiin Pu David Lalthantluanga chuan hei hi a
chhuanawm rualin kan faina hian belhchian a dawl em tih kan
ngaihtuah tur a ni, a ti a. Mahni inchhung leh tual zawl te, kan
kawtkai chauh te ni loin lui kawr te, kawngpui te leh hmun
kilkhawr lai te thlengin, a lang lai leh lang lo laite tih fai kan
zir tur a ni, tiin kalkhawm te a fuih a. Sawrkar leh tlawmngai
pawlin faina beihpui an thlak thin te, thingphun beihpui an
thlak thin te hia Ni bik atan chauh ni loin, mipui mimir, a tam
thei ang berin awareness kan lo neih a, kan nunpui theihna
turin an buatsaih thin a ni, DC chuan a ti.

He Green Mizoram Day hmanna hunah hian kangmei
ven kawnga hma la thate hnenah lawmman sem chhuah a ni a.
Kangmei ven kawnga khua/veng ti tha berah (1) Chhingchhip
Mualpui khua thlan niin, sumfai Rs 50,000/- leh certificate
an dawng a. (2) Serchhip Dinthar pahnihna niin Rs 30,000/-
leh certificate an dawng a, (3) Sailulak chu pathumna niin Rs.
20,000/- leh certificate an dawng a. East Lungdar, Buangpui
leh Ngentiang ten consolation prize an dawng bawk a ni.

Green Mizoram Day puala inkhawm hi Thenzawl DFO
Pu Lalnungrenga'n a kaihhruai a. “I nunna atan thing phun
rawh” tih thupui hmangin Pi Malsawmtluangi, Govt. Serchhip
College Assistant Professor chuan presentation a pe a. Serchhip
District MJA President, Serchhip District Level Committee
on Green Mizoram member ni bawk Pu C Lalhminghlua
kaihhruaiin thutiam (pledge) sawi rual a ni.

Kum 1998 khan Mizoram Sawrkar remhriatnain ‘Green
Aizaw!” tih hmingpuin thingphun beihpui thlak a ni a. Sawrkar
chuan Aizawl khawpuiah chauh ni lo, Mizoram pum tuam
chhuak turin, huam zau zawkin ‘Green Mizoram’ tih hming
vuahin kum 1999 atang khan mumal takin Green Mizoram
Day hi Mizoram pumah hman tan a ni ta a. Kum tin thupui
bik thlan chhuah thin a ni a. Kumin thupui atan hian 7
nunna atan thing phun rawh” tih chu thlan a ni.

INAUCURAL FUNC™ION OF \e

SAITUAL: Ni 11th June 2024 khan Saltualah Green Mizoram
Day chu hman niin, chawhma lamah Saitual DC Bungalow-a

hun tawi hman a nih hnuin Department hrang hrang, NGO
leh School leh College ten Saitual leh a chhehvelah thing

phunna hun an hman a ni.

DC Bungalow-a Green Mizoram Day puala programme
tawi neihnaah hian Dr Lalngura Tlau, Saitual DC chuan thu
sawiin, thing phun chuan nunna a siam a, oxygen ni tina kan
hip luh chu a thlawna dawn a ni a, mihring hi chaw tel loin
hun rei tak a awm theih, amaherawhchu oxygen tel lo chuan
minute hnih pawh kan dam thei lo a, chuvang chuan boruak
thianghlim oxygen min petu tur kan neih theih nan thing
phun kan uar zual sauh a ngai a ni, a ti. Hemi nia thing phun
tur te chu uluk taka nung ngei tura phun turin a chah a, a
enkawl zui lam thlahthlam lo turin a ngen bawk. Environment
leh Development chungchang pawh sawiin Environment leh
Development chu indal tawn lova a sir tawna kal kawp tur a ni
tih kan hriat a ngai a ni, a ti.

Green Mizoram Day hian Department hrang hrangten
Keifang-Tuirini Road-ah thing phun a ni a. Hemi bakah hian
kum 2022 Green Mizoram plantation lo neih tawhna Saitual-
Saichal Road lama thingphun tawhna hmun sam fai bakah, a
thi tawhte thlakna tur thing tiak helai hmuna NGO branch
hrang Sub-headquarters YMA, MHIP leh Districc MUP lamin
an lo phun belh bawk.

FOREST KHAWVEL

LUNGLEIAH INTERNATIONAL DAY l]F FURESTS
PUALIN HUN HMANG

arch ni 21, 2024 chawhnu dar 2:00 khan International

Day of Forests pualin Lunglei Govt College-ah hun
hman a ni. He hun hi Lunglei Forest Division leh Lunglei
Govt. College NSS-te tangkawpin an buatsaih a ni a. Pu PC
Lalchhandama, Lunglei DFO-in ramngaw leh a chhunga cheng
nungchate pawimawhna hrang hrang power point presentation
hmangin college zirlaite hnenah zirtirna a pe a, a kirlakah quiz

hlimawm leh bengvarthlak tak tak zeh a ni bawk.

Lunglei DFO chuan kan dam khawchhuahna atana
ramngaw leh nungchate pawimawhna hrang hrangte, engmah
an sawi ve theih loh avanga diriam leh tihduhdah an tawrh
nasat ziate sawiin kan nunna atana ngawi renga thawktute
theih tawpa humbhalh hi kan mawhphurhna a nih thu a sawi
a. Puithuna 4tthlak heng — rtl sa, hauhuk ruh, savawm/saphai
mit, saphu kiwr, etc,. damdawi anga ngaih tlatna bansan a
hun thu leh an aia damdawi tha tam tak mi thiamte siam
chhuah leh scientific proof awm thlap hi an rinawm zawk thu
a sawi bawk.

He hun hi Pu Benjamin L Chhangte, NSS Programme
Officer chuan a kaihruai a, College zirlai 2 an zai bawk. Pu
Vanlalzarzoliana, Range Officer, Lunglei Forest Renge-in
lawmthu sawiin hun a khAr a ni.

April — June thla chhungin a hnuaia kan thawhpuite hian Superannuation Pension-in min chhuahsan leh ta a, an kal

zelna turah duhsakna kan hlan a ni.

SIL Name

g

Pi Sanglianthangi -
Pi E Lalremsiami -
Pu Rozamliana -
Pu Ngurchhinga -
Pu Zirsangliana -
Pu Laithankhuma -
Pu PC Lalthlamuana —
Pi Ningkhawii -
9. Pu Zohmangaiha -
10. PuK. Ralliana —
11.  Pi C. Lalbiakzuali -

12.  Pu Lalchawimawia -

PN AN AR =

Designation

Sweeper
Assistant
Forester
Research Asst.
Forester
Forester
Laboratory Assistant
Peon

Deputy Ranger
Forest Guard
Assistant

Head Constable

Date of

Superan-

nuation
- 30.04.2024
- 30.04.2024
- 30.04.2024
- 30.04.2024
- 30.04.2024
- 30.04.2024
- 31.05.2024
- 31.05.2024
- 30.06.2024
- 30.06.2024
- 30.06.2024
- 30.06.2024

iy
SUNNA

B. VANLALNGHAKA
RANGE OFFICER
Phawngpui Wildlife Range, Sangau
Kum : 60
Thih ni : Dt. 10.03.2024 @ 6:00 pm

) & GEm——

Thih ni : Dt. 19.06.2024 @ 4:40 pm

T
SUNNA

LALHMINGLIANA
PEON
Darlawn Forest Division
Kum : 52

——— ¢ ———

PROMATION

IFS (Indian Forest Service) Officer, mi 3-te awmna tur hetiang hian ruat fel a ni (Vide No. A. 22012/5/2019-DP&AR(CSW)

1.

dt. 20.05.24)
Sl . .
No Name of Officer and their present place of posting

New place of posting

U & wro (N)

Pu Mahesh Zoramthara Singson CF(CC/CF FC&JLegal)

CF (CC) & CF (FC&JLegal)

2 | Pu PC Lalchhandama, DFO, Kolasib

WPO (N)

Pi Smilna Sudhakar, DFO, Kawrthah

DFO, Kolasib Forest Division

FOREST KHAWVEL

2. Henga hnuaia tarlante hi Senior Grade of Mizoram Forest Service-ah an kaisanga (Vide No. A.11016/6/20216-
EST dt. 25.04.24). An awmna tur pawh tarlan nghal a ni.

;l(; Name of Officer and their present place of posting New place of posting

1 | C. Lalrinmuana, DFO, Mamit Forest Division DFO, Mamit Forest Division

2 | C. Lalkhawthanga, DFO, N. Vanlaiphai Forest Division | DFO, N. Vanlaiphai Forest Division

3 | R. Lalnungrenga DFO, Thenzawl Forest Division DFO, Thenzawl Forest Division

4 | Lawmnapari, DFO, Khawzawl Wildlife Division DFO, Khawzawl Wildlife Division

5 Vaglalnunpuii Hmar DFO, Forest Extension Division DFO, Forest Extension Division (with addl. charge of ACF

(with addl. charge of ACF (FC & CAMPA)) (FC & CAMPA) )
6 gﬁ;gé:}matfela DCE Chhimeuipui Wildlife Division, | 1y g ophimeuipui Wildlife Division, Lawngdai
7 | Bryan Zorintluanga ACF, PCCF’s Office DFO, Forest Protection Division

Pu Bryan Zorintluanga hi training lai a nih avangin Pi Vanlalnunpuii Hmar, DFO, Forest Extension Division
chuan Protection Division a kawp rih ang.

3. Sorkar Notification No. A.11022/17/2023-FST dt 20.05.24 angin heng Deputy Ranger-te hi Forest Ranger-ah

kaisantir an ni.

SL

No Name of Officer and their present place of posting New place of posting

Range Officer, Chawngte Forest Range under Tlabung Forest

Division

1 | C. Zohmingliana

Range Officer, Bukpui Forest Range with additional charge of

2 | Sailianpuia Sailo RO, Bilkhawthlir under Kolasib Forest Div.

4. MEFS (Mizoram Forest Service) Officer 2-te awmna tur a hnuaia mi ang hian siam a ni (Vide A.22013/3/91-
EST/pt. dt. 20.05.24)

IEII;) Name of Officer and their present place of posting New place of posting
1 | Jenny Sailo, MFS, Principal, Forest Training School DFO, Kawrthah Forest Division
2 | Pu Samson Thanruma, MFS, DCF (HQrs) DCEF (Hqrs) & Principal, Forest Training School (as addl.charge)

5. Heng a hnuaia kan thawhpuite hi UDC atangin Assistant-ah kaisantir an ni (Vide A.32015/1/2023-PAR(SSW)/113
dt. 22.05.24)

1. Pi C. Zonunkimi — CF (R&D) Office
2. Pi E Rothangi — PCCEF Office

3. Laltanpuii Sailo - DCF (WL) Office
4. Pi Rosy Lalbiaki - FTS

5. Pu C. Vanlalhruaia - DFO, Aizawl

6. Pu H. Lawmsanga - EF&CC Secretariat

6.  Heng a hnuaia kan thawhpui LDC (PE) te hi LDC-ah a ngheta dah an ni (Vide No. A.12011/2/2024-PCCF/78 dt.
14.06.24)

1. Vanthangpuii - PCCEF Office

2. Lalnunthari - CF (NC) Office
3.  Lallawmzuala Khenglawt — PCCEF Office

4. Jennifer Lalruatsangi - PCCEF Office

5. Vanlalruat - CWLW Office

6. Heng a hnuaia kan thawhpui (PE) te hi Plantation Mali leh Peon-ah a ngheta dah an ni (Vide No. A.12011/2/2023-
PCCF/63 dt. 07.05.2024

1. Malsawmdawngzeli - Plantation Mali, Champhai Division

2. Aldrin Laldingliana - Peon, Forest Extension Division

